
KOMUNIKATË SHTYPI 
Komuniteti i Berovës dhe Pehçevës festojnë renovimin e 
shkollave të para të renovuara nga USAID  
 
Me fillimin e këtij viti shkollor, këtë Shtator nxënësit e shkollave fillore në komunat e Berovës 
dhe Pehçevës do të kenë dy arsye më tepër që të jenë të lumtur. Shkollat e vjetra fillore 
“Nikola Petrov Rusinski’ në fsh. Rusinovë dhe “Vanço Kitanov” në Pehçevë kanë qenë 
tërësisht të renovuara, duke i faleminderuar popullit Amerikan nëpërmjet Agjensionit të 
Shteteve të Bashkuara për Zhvillim Ndërkombëtar (USAID). USAID është pjesë e Misionit të 
Shteteve të Bashkuara në Maqedoni. Këto dy shkolla janë ndër 100 të parat që USAID do t’i 
renovojë në Maqedoni.    
Ndërtesat e që të dy shkollave janë shumë të vjetra që, edhepse u renovuan disa herë, nevoja 
për punë të reja ndërtuese ishte më se e nevojshme. Projekti për Arsim Fillor (PEP) i USAID 
ndërroi 116 dritare hekuri dhe druri në të dy shkollat me dritare të reja alumini që do jenë edhe 
energji-efiçiente. Kontributi i USAID në të dy shkollat ishte përafërsisht $80,000. Komunat 
poashtu siguruan që t’i ndajnë kostot për punë renovimi.    
 
“Dritaret e reja të aluminit që u instaluan në këtë shkollë do ta ruajnë energjinë dhe në të 
njejtën kohë do të sigurojnë ambient më të mirë pune për nxënësit dhe arsimtarët. Ky projekt 
është shembull i mrekullueshëm për punën në grup të koordinuar nga participimi i shkëlqyer i 
qytetarëve,” tha Ryan Rowlands, Oficer për çështje publike në Ambasadën e SHBA, gjatë 
hapjes, në hyrje të ndërtesave shkollore në Rusinovë dhe Pehçevë të enjten, më 27 Shtator. 
 
Si rezultat i dritareve të vjetra të hekurit dhe drurit shkollat kanë humbur më se 30% energji 
nga nxehja e tyre gjatë çdo sezone. Kjo ka qenë një barrë e madhe për buxhetin komunal, 
sepse ata tani janë edhe përgjegjës për mirëmbajtje të ndërtesave shkollore. Planifikohet që 
kursimi nga efiçienca e energjisë tani komunat ta investojnë në fusha tjera që do ta 
përmirësojnë arsimin.   
 
“Ndërtesa e vjetër shkollore nuk siguronte kushte për mësimdhënie normale dhe nevoja për 
renovim ishte më se e nevojshme” thot Venko Pashaliski, Preketi i komunës së Berovës. 
“Komuniteti lokal në bashkëpunim me Agjensionin e Shteteve të Bashkuara për Zhvillim 
Ndërkombëtar (USAID) mundësuan rrjedhën e këtij projekti. Shfaqi faleminderimet më të 
sinqerta popullit amerikan për mirëkuptimin e tyre dhe përkrahjen në emër të qytetarëve dhe 
nxënësve të Berovës”.  
 
USAID/PEP do të renovojë më së 100 shkolla fillore gjer në vitin 2011. Aplikacionet për fazën 
e dytë janë momentalisht duke u pranuar dhe janë në dispozicion në web-faqen 
www.pep.org.mk . Komponenta për renovim të shkollave e PEP përkrah krijimin e ambienteve 
më të mira mësimi dhe decentralizim të objekteve shkollore pushteteve komunale. 

Populli amerikan nëpërmjet USAID ka investuar më tepër se $450 milion në Maqedoni që nga 
viti 1993. Më tepër se 20 projekte që vlejnë $30 million në vit momentalisht janë duke u 
implementuar. Këto projekte janë dizajnuara që ta përkrahin kalimin e Maqedonisë në një 
demokraci të lirë të bazuar me funkionim të tregut dhe multietinike. Këto përfshijnë iniciativë 
që nxisin rritjen ekonomike, zhvillojnë institucione demokratike dhe i edukojnë qytetarët për 
ekonomi moderne. USAID siguron ndihmë ekonomike dhe humanitare në më shumë se 100 
shtete. Për më tepër informacione ju lutemi vizitoni www.USAID.org.mk.  

